
Որոշման նախագծի ընդունման անհրաժեշտությունը պայմանավորված է հետևյալով.
          Որոշման նախագծով նախատեսվում է Հայաստանի Հանրապետության Սյունիքի մարզի Մեղրի համայնքի Մեղրի քաղաքի Մեժլումյան փողոցի թիվ 4 հասցեում գտվող, համայնքային սեփականություն հանդիսացող, 09-005-0076-0007 կադաստրային ծածկագրով հատուկ նշանակության հողերի կատեգորիայի 0,34 հա հողամասը փոխադրել բնակավայրերի հողերի կատեգորիա` «հասարակական կառուցապատման հողեր» գործառնական նշանակությամբ:
         Նշված հողամասը և նրա վրա ամրակայված շինությունները ՀՀ կառավարության 29 մարտի 2018 թվականի N 318-Ա որոշմամբ նվիրվել է Մեղրի քաղաքային համայնքին և հանձնարարվել է նվիրատվության պայմանագրի կնքումից հետո իրականցնել նշված հողամասի նպատակային նշանակության փոփոխության գործընթացը: Հողամասի նպատակային նշանակության փոփոխության վերաբերյալ 2018 թվականի հունիսի 13-ին Մեղրիի համայնքապետարանը դիմել է ՀՀ վարչապետի 2009 թվականի դեկտեմբերի 22-ի թիվ 1064-Ա որոշմամբ ստեղծված Հայաստանի Հանրապետության համայնքների (բնակավայրերի) քաղաքաշինական ծրագրային փաստաթղթերի մշակման աշխատանքները համակարգող միջգերատեսչական հանձնաժողովին և 2018 թվականի դեկտեմբերի 5-ին ստացել է N1/փ-2 դրական եզրակացությունը:
     Ելնելով վերոգրյալից Մեղրի համայնքի ավագանու քննարկմանն է ներկայացվում 
<<Հողամասի նպատակային նշանակությունը փոխելու մասին >> Մեղրի համայնքի ավագանու որոշման նախագիծը:

